ՀԻՄՆԱՎՈՐՈՒՄ
[bookmark: _Hlk204673338][bookmark: _Hlk184306675]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ԱՎԱՆ» ՀՈԳԵԿԱՆ ԱՌՈՂՋՈՒԹՅԱՆ ԿԵՆՏՐՈՆ» ԵՎ «ԶԱՐԻՇԱՏ (ԱՐԱՄ) ՄԱՐՏԻՆԻ ՄԿՐՏՉՅԱՆԻ ԱՆՎԱՆ ԱՐՄԱՎԻՐԻ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _Hlk183100447]«Հայաստանի Հանրապետության առողջապահության նախարարության «Ավան» հոգեկան առողջության կենտրոն» և «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» փակ բաժնետիրական ընկերությունների կանոնադրական կապիտալն ավելացնելու, «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» ՀՀ Կառավարության որոշման նախագիծը (այսուհետ` Նախագիծ) ընդունումը պայմանավորված է 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետի կատարմամբ, ինչպես նաև ՀՀ կառավարության կողմից իրականացվող առողջապահական կազմակերպությունների արդիականացման շրջանակներում:
Նախագծով նախատեսվում է կատարել 4,342,095.8 հազ. դրամի վերաբաշխում ՀՀ առողջապահության նախարարության 2026 թվականի պետական բյուջեում ըստ ներքոնշյալ ուղղությունների.
1) Նախագծով նախատեսվում է կանոնադրական կապիտալի ավելացմամբ հատկացնել 198,420.0 հազ. դրամ ՀՀ առողջապահության նախարարության առողջապահական կազմակերպություններին, մասնավորապես.
· Նախատեսվում է ավելացնել «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» ՓԲԸ-ի կանոնադրական կապիտալը` 97,420,000.0 դրամի չափով` պոլիկլինիկայի վերանորոգում իրականացնելու նպատակով: Նախատեսվում է ավելացնել բաժնետոմսերի քանակը` 10,000 հատով` 9742 ՀՀ դրամ անվանական արժեքով: Ընկերության կողմից հայտատարվել է գնման գործընթաց, որի արդյունքում առկա է կնքված պայմանագիր և ծավալաթերթ նախահաշիվ: Նշված գումարը նախատեսվում է հատկացնել ընդհանուր 364.0 մլն դրամի մի մասը` 97,4 մլն դրամի չափով, հետագա շինարարական աշխատանքների համար նախատեսվում է լրացուցիչ միջոցների ներգրավում:
· Նախատեսվում է ավելացնել «Ավան հոգեկան առողջության կենտրոն» ՓԲԸ-ի կանոնադրական կապիտալը` 101,000,000.0 դրամի չափով ` ընթացիկ վերանորոգում իրականացնելու նպատակով: Նախատեսվում է ավելացնել բաժնետոմսերի քանակը` 25,000 հատով` 4040 ՀՀ դրամ անվանական արժեքով: Ընկերության կողմից հայտատարվել է գնման գործընթաց, որի արդյունքում առկա է կնքված պայմանագրեր:
· Նախկինում արդեն իսկ կանոնադրական կապիտալի ավելացմամբ հատկացվել են միջոցներ շենքի մասնակի վերանորոգման համար` 319.0 մլն դրամի չափով: Նշված գումարը նախատեսվում է հատկացնել ընդհանուր 320.0 մլն դրամի մի մասը` 101,0 մլն դրամի չափով, հետագա շինարարական աշխատանքների համար նախատեսվում է լրացուցիչ միջոցների ներգրավում:
2) Նախագծով նախատեսվում է կատարել նաև միջօբյեկտային վերաբաշխում և ավելացնել Սիսիան ԲԿ-ի վերազինման գումարը` 250,000.0 հազ. դրամով, քանի որ վերջինիս համար ի սկզբանե նախատեսված է եղել 550.0 մլն դրամ, իսկ 2026 թվականին հատկացվել է 300.0 մլն դրամ: 2025 թվականին նախատեսվում էր իրականացնել վերազինման գործընթացի մեկնարկ և անհրաժեշտ գույքի և սարքավորումների մի մասի համար կանխավճարների տրամադրում, սակայն շինարարարկան աշխատանքներով պայմանավորված վերջինս չի իրականացվել և ամբողջական ծավալը իրականացվելու է 2026 թվականի ընթացքում:
3) Նախագծով նախատեսվում է հատկացնել 865,966.3 հազ. դրամի դրամաշնորհ ՀՀ առողջապահության նախարարության առողջապահական կազմակերպություններին, մասնավորապես.
3.1. Կառավարության 2021 թվականի նոյեմբերի 18-ի N 1902-Լ որոշմամբ հաստատված՝ «Հայաստանի Հանրապետության կառավարության 2021-2026 թվականների գործունեության միջոցառումների ծրագրով նախատեսված է շուրջ 50 բժշկական կազմակերպությունների վերակառուցում և կառուցում։ Դրանց թվում է նաև «Ինֆեկցիոն հիվանդությունների ազգային կենտրոն փակ բաժնետիրական ընկերությունը այսուհետ՝ Ինֆեկցիոն կլինիկա։ Վերակառուցման աշխատանքները սկսվել է 2022 թվականի 3-րդ եռամյակին, որի ավարտը նախատեսված է 2026 թվականի 4-րդ եռամսյակ։ Մինչ Ինֆեկցիոն կլինիկայի ամբողջական վերակառուցումը՝ մասնագիտացված ծառայությունները մատուցվում են մեկ այլ վայրում, որը վարձակալական հիմունքներով տրամադրվել է «Սուրբ Աստվածամայր բժշկական կենտրոն փակ բաժնետիրական ընկերության կողմից։ Ինֆեկցիոն կլինիկայի կողմից իրականացվում են շրջապատի համար վտանգ ներկայացնող հիվանդությունների հայտնաբերում և բուժում, իսկ «Բնակչության բժշկական օգնության և սպասարկման մասին Օրենքի 19-րդ հոդվածի համաձայն այդ հիվանդություններով տառապող անձանց բուժօգնությունն կազմակերպվում է անվճար հիմունքներով, ուստի կլինիկան աշխատում է ցածր եկամտաբերությամբ, ինչի պատճառով ի վիճակի չէ սեփական եկամուտների հաշվին վճարել վարձակալված տարածքի գումարը։ Այդ իսկ պատճառով նախատեսվում է Ինֆեկցիոն կլինիկային տրամադրել դրամաշնորհ՝ վարձակալված տարածքի գումարը վճարելու համար։ Վերջին 2 տարիների ընթացքում ՀՀ պետական բյուջեից այդ նպատակով հատկացվել է վարձակալության միայն ԱԱՀ-ի մասով գումար:  2025թ. վարձակալության համար անհրաժեշտ վեց ամսվա գումարը կազմում է  41,186.5 հազ. դրամ (մեկ ամսվա վարձավճարը` 6,864,408.0 ՀՀ դրամ): Ընդամենը անհրաժեշտ է 6 ամսվա գումարը` 2025 թվականի 6 ամսվա գումարը վճարելու համար, հետագայում նախատեսվելու է մնացած ժամկետի համար հատկացնել միջոցներ: Հատկացվող գումարը կազմում է 41,186.5 հազ. դրամ:
3.2. Նախատեսվում է հատկացնել 11,055.8 հազ. դրամ Կապանի ԲԿ-ի վերանորոգման աշխատանքների իրականացման համար, ՀՀ կառավարության 2024 թվականի թիվ 1802-Ն որոշմամբ հատկացվել են միջոցներ պոլիկլինիկայի վերանորոգման համար, որը կատարվել է, սակայն առկա են հավելյալ շինարարական ծավալներ:
3.3. Շտապ բժշկական օգնության ծառայության բարեփոխումներին միտված՝ որպես թվային վերափոխման մաս՝ նախարարությունը նպատակադրել է ստեղծել GIS` աշխարհատեղեկատվական համակարգերի հարթակ՝ ԱՆ  համակարգերը ինտեգրելու և որոշումների աջակցման միասնական գործիք մշակելու համար: Այս հարթակը հիմք կծառայի առողջության հետ կապված գործառնությունների, ենթակառուցվածքների և այլ կարևոր թեմաների վիզուալացման ու վերլուծության համար՝ որոշումների կայացումն ու գործառնական արդյունավետությունը բարձրացնելու նպատակով: Բարեփոխման նպատակն է միջոցառումներ իրականացնել՝ նախագծելու, տեղակայելու և գործարկելու GIS հարթակ, որը համապատասխանում է ԱՆ և շտապ բժշկական օգնության ծառայության բարեփոխումներ պահանջներին: Հարթակը պետք է ունենա  տվյալների ներբեռնման, իրական ժամանակի մոնիտորինգի, առաջադեմ տարածական վերլուծության հնարավորություն, ինչպես նաև գործիքներ տրամադրի որոշումների կայացման աջակցության և տվյալների հավաքագրման համար:Հաշվի առնելով վերոգրայլ ՀՀ ԱՆ «Հանրապետական շտապ օգնության ծառայություն» ՓԲԸ-ի կողմից իրականացրել է «ՀՀԱՆՇՕԾ-ԵՄԾՁԲ-2025/1» ծածկագրով գնման ընթացակարգ, որի արդյունքում 2025 թվականի դեկտեմբերի 30-ին կնքվել է պայմանագիր` 217,777.2 հազ. դրամ (երկու հարյուր տասնյոթ միլիոն յոթ հարյուր յոթանասունյոթ հազար երկու հարյուր) ՀՀ դրամ պայմանագրային գնով:Թիվ «ՀՀԱՆՇՕԾ-ԵՄԾՁԲ-2025/1» պայմանագիրն կնքվել է «Գնումների մասին» ՀՀ օրենքի 15-րդ հոդվածի 6-րդ կետի համաձայն: Ինչպես նաև 2,167.2 հազ. դրամ Լոկատոր համակարգի սպասարկման ընթացքում հավելյալ ծառայությունների` վիրտուալ սերվերի գործարկման համար, ամսական` 180,600.0 ՀՀ դրամ:
3.4.  ՀՀ կառավարության 2021-2026թվականների ծրագրով նախատեսված է «Հոգեկան առողջության պահպանման ազգային կենտրոն» ՓԲԸ շենքային պայմանների բարելավում` մասնաշենքերի վերակառուցում, փաստացի կատարվել են 4 մասնաշենքերի վերակառուցում, մնացած 8 մասնաշենքերը չեն շարունակվում, քանի որ մատակարար կազմակերպությունը սնանկ է ճանաչվել, նախարարության կողմից պայմանագիրը լուծվել է և գտնվում է դատական գործընթացում: սույն որոշմամբ նախատեսվում է հատկացնել միջոցներ Կազմակերպությանը` որպես դրամաշնորհ, որոշակի ընթացիկ վերանորոգման աշխատանքներ իրականացնելու և բնականոն գործունեությունը ապահովելու նպատակով: Նախատեսվում է հատկացնել 25,000.0 հազ. դրամ գումար:
3.5. Առողջապահության նախարարության քաղաքականության շրջանակներում նախատեսվում է հոգեկան առողջության կենտրոնների արդիականացում, որի շրջանակներում նախատեսվում է իրականացնել նաև «Սևանի ՀԱԿ» ՓԲԸ-ի վերանորոգում, որի մասով առկա է նախագծանախահաշվային փաստաթղթերը: Համաձայն նախագծանախահաշվային փաստաթղթերի նախահաշվային արժեքը կազմում է` 141,500.0 հազ. դրամ, սույն նախագծով նախատեսվում է հատկացնել շինարարական աշխատանքների մի մասը` 42,450.0 հազ. դրամ` 30 տոկոս կանխավճար տալու նպատակով:
3.6. Նախատեսվում է նաև հատկացնել միջոցներ «Էջմիածնի ԲԿ» ՓԲԸ-ի և «Ստեփանավանի ԲԿ» ՓԲԸ-ի ընթացիկ վերանորոգման համար 50,000.0 հազ. դրամ` երկու ԲԿ-ների համար 25-ական միլիոն դրամ:
3.7. Նախատեսվում է հատկացնել 24,000.0 հազ. դրամ «Ռադիոիզոտոպների արտադրության կենտրոն» ՓԲԸ-ին շենքային պայմանների բարելավման համար: 
4) Համաձայն ՀՀ կառավարության 2025 թվականի փետրվարի 20-ի թիվ 194-Ն որոշման թվով 42 մարզային առողջապահական կազմակերպություններ մարզպետարանների ենթակայությունից անցել են ՀՀ առողջապահության նախարարությանը: ՀՀ ԱՆ կողմից նախաձեռնվել է գնման գործընթաց մարզային առողջապահական կազմակերպությունների ֆինանսական գործունեության արտաքին աուդիտ իրականացնելու նպատակով, որի արդյունքում կնքվել է պայմանագիր «Բեյքեր Թիլլի Արմենիա» ՓԲ ընկերության հետ` 68,784,0 հազ. դրամի չափով` մարզային 38 առողջապահական կազմակերպության ֆինանսական աուդիտ իրականացնելու նպատակով:  
5) Նախագծով նախատեսվում է հատկացնել միջոցներ ՀՀ առողջապահության նախարարությանը` «Հանրապետական շտապ օգնության ծառայություն» ՓԲԸ-ի, Կոտայքի մարզ, համայնք Աբովյան գյուղ Առինջ, Վ. Տերյան թաղամաս, 1-ին փողոց, N 13 հասցեում գտնվող պետական սեփականություն հանդիսացող անշարժ գույքի շենքային պայմանների բարելավման, ընթացիկ վերանորոգման համար, որը համաձայն ՀՀ կառավարության 17.07.2025թ. թիվ 970-Ա որոշման նախատեսվում է հատկացնել Կազմակերպությանը` անհատույց օգտագործման իրավունքով: ՀՀ առողջապահության նախարարության կողմից իրականացվում են շինարարական աշխատանքների գնման գործընթաց, որի նախագծանախահաշվային աշխատանքների արժեքը կազմում է          228,800.0 հազ. ՀՀ դրամ` ներառյալ տեխնիկական հսկողության և հեղինակային հսկողության համար անհրաժեշտ գումարները: Նախատեսվում է հատկացնել նաև  ՀՀ դրամ ֆինանսական միջոցներ ք. Երևան, Գ. Հովսեփյան 10 հասցեում գտնվող շենքի ընթացիկ վերանորոգման համար, որտեղ տվյալ պահին տեղակայված է պետական առողջապահական գործակալությունը, որի լուծարումից հետո այնտեղ տեղակայվելու է Առողջության համընդհանուր ապահովագրության Հիմնադրամը` վերանորոգում իրականացնելուց հետո: Վերանորոգման համար անհրաժեշտ գումարը կազմում է` 213,000.0 հազ. դրամ: Սույն նախագծով նախատեսվում է հատկացնել շինարարական աշխատանքների միայն 30 տոկոսը` կանխավճարի հատկացման և շինարարական աշխատանքների բնականոն ընթացքն ապահովելու համար` համապատասխանաբար 68,640.0 հազ. և 63,900.0 հազ. դրամների չափով:
6) Նախագծով նախատեսվում է հատկացնել միջոցներ նաև «Հոգեկան առողջության պահպանման ազգային կենտրոն» ՓԲԸ-ի հատուկ մասնաշենքի նախագծի փորձաքննության համար, նախագծի գումարը հատկացվելու է ՀՀ քաղաքաշինության կոմիտեին նախագծի փորձաքննության համար: Անհրաժեշտ գումարը կազմում է` 1,800.0 հազ. դրամ:
7) Նախագծով նախատեսվում է հատկացնել միջոցներ նաև «Գյումրու ԲԿ» ՓԲԸ-ի ծննդատան հավելյալ նախագծային աշխատանքների համար: Անհրաժեշտ գումարը կազմում է` 3,000.0 հազ. դրամ: Նշված գումարը անհրաժեշտ է հատկացնել` «ԼՈՒՔ» ՍՊԸ-ի հետ ունեցած պայմանագրի շրջանակներում նախագծանախահաշվային փաստաթղթերի լրամշակման և հավելյալ նախագծային աշխատանքներ իրականացնելու համար:
8) Նախագծով նախատեսվում է հատկացնել միջոցներ Առողջապահական կազմակերպությունների անհրաժեշտ բժշկական գույքով և սարքավորումներով հագեցման համար` 2,537,013.2  հազ. դրամ, համաձայն ՀՀ կառավարության 2025 թվականի դեկտեմբերի 4-ի 1753-Ն որոշմամբ արդեն իսկ հատկացվել են 1,233,502.7 հազ. դրամ ֆինանսական միջոցներ մարզային կազմակերպությունների վերազինման համար` սույն նախագծով նախատեսվում է հատկացնել միջոցներ ստորև ներկայացված ուղղություններով. 
8.1. ՀՀ առողջապահության նախարարության կողմից իրականացված մրցույթների արդյունքում մարզային առողջապահական կազմակերպությունների վերազինման գումարը կազմել է 3,3 մլրդ դրամ: Սույն որոշմամբ Նախատեսվում է հատկացնել 1,711,391.2 հազ. դրամ գումար ՀՀ առողջապահության նախարարության ենթակայության մարզային առողջապահական կազմակերպությունների բժշկական սարքավորումներով հագեցման աշխատանքների իրականացմանը` ընդհանուր պայմանագրային գնի 70 տոկոսները, իսկ 30 տոկոս կանխավճարները հատկացվել է 1753-Ն որոշմամբ, իսկ մնացած մասը 2026 թվականին: Մասնավորապես. 2025թ. Առողջապահության նախարարության ենթակայության են հանձնվել մարզային առողջապահական կազմակերպությունները, որոնց մասով  առաջացել է սարքավորումներով վերազինման, թարմացման անհրաժեշտություն: Սա միտված է նաև մարզային առողջապահական կազմակերպություններին ապահովագրության ներդրմանը պատրաստելուն և մրցունակության բարձրացմանը: Մարզային առողջապահական կազմակերպությունների ենթակայության փոփոխության և վերջիններիս կարիքները գնահատելուց հետո անհրաժեշտություն առաջացավ կենտրոնացված կարգով կազմակերպել գնման ընթացակարգեր, որի արդյունքում բացի վերջիններիս կարիքների բավարարումից, հնարավոր կլինի նաև ապահովել պետական ֆինանսական միջոցների արդյունավետ  կառավարում: Պետական առողջապահական կազմակերպությունների կայուն և շարունակական զարգացման համար անհրաժեշտ է վերջիններս համալրել լրացուցիչ ծառայություններով, որոնք կապահովեն Նախարարության կողմից սահմանված սկրինինգային ծրագրերի ամբողջական պատշաճ իրականացում` ապահովելով ՀՀ կառավարության կողմից հաստատված առողջության համընդհանուր ապահովագրության արդյունքում ծագած ծառայությունների պահանջարկի իրացումը: Առողջապահության նախարարության կողմից նախաձեռնվել են աշխատանքներ գնման գործընթացների իրականացման ուղղությամբ, ընդհանուր պայմանագրային արժեքը կազմում է 1,243,670.0 հազ. դրամ, որը ուղղվելու է թվով 10 մամոգրաֆների, 10 էնդոսկոպիկ համակարգերի, 10 հատ տեսակոլպոսկոպների, 11 հատ թվային աուդիոմետրների: 
· Ընդհանուր նախատեսվում է 18 մարզային բժշկական կենտրոնների համար հեմոդիալիզի սարքերի ձեռքբերում, նախատեսվում է սույն որոշման նախագծով հատկացված գումարների 2025 թվականի ընթացքում չծախսված գումարները նախատեսվում է վերադարձնել պետական բյուջե` 2026 թվականին հետ ստանալու նպատակով: Նախատեսվում է իրականացնել Կապանի, Գորիսի, Մեղրու, Սիսիանի, Նոյեմբերյանի, Բերդի, Սպիտակի, Ստեփանավանի, Ալավերդու, Գյումրու, Հրազդանի, Աբովյանի, Մարտունու, Գավառի, Վարդենիսի, Արարատի, Արտաշատի և Արմավիրի մարզային բժշկական կենտրոնների հեմոդիալիզի ծառայության գործող ծավալների արդիականացում և նոր հեմոդիալիզի ծառայության ներդրում: Հեմոդիալիզային սարքավորումներ. Հեմոդիալիզը ոչ միայն բժշկական միջամտություն է․ այն մարդկանց կյանքի շարունակականությունն ապահովող գրեթե ամենօրյա գործընթաց է, որը հնարավորություն է տալիս հիվանդներին ապրելու, աշխատելու, ընտանիքի հետ լինելու և արժանապատիվ բնականոն կյանքը պահպանելու համար։ Հաշվի առնելով ծառայության առանձնահատկությունները՝ դրա մատուցման պայմանները, որակը և մատչելիությունը Հայաստանի Հանրապետության հարյուրավոր քաղաքացիների համար որոշիչ նշանակություն ունեցող գործոններ են՝ ազդելով ինչպես ֆիզիկական առողջության, այնպես էլ սոցիալ-տնտեսական և հոգեբանական բարեկեցության վրա։ Այսօր Հայաստանի մի շարք բժշկական կենտրոններում հեմոդիալիզի ծառայությունը մատուցվում է 3–4 հերթափոխով, յուրաքանչյուր հերթափոխի տևողությունը կազմում է 4 ժամ։ Սա նշանակում է, որ հիվանդների զգալի մասը ստիպված է բուժումն անցնել երեկոյան ուշ ժամերին, ինչը քրոնիկ հիվանդություն ունեցող բուժառուների համար ֆիզիոլոգիական լրացուցիչ ծանրաբեռնվածություն է, հաճախ ուղեկցվում է գերհոգնածությամբ, անհանգստությամբ և կյանքի որակի նվազումով։ Հեմոդիալիզի ծառայության ընդլայնումը հնարավորություն կտա ծառայությունը կազմակերպել երկու հերթով։ Պետք է հաշվի առնել նաև այն հանգամանքը, որ որոշ բուժհաստատություններում ծառայությունն իրականացվում է արդեն հնացած, շահագործման ժամկետը գերազանցած սարքավորումներով։ Սա ոչ միայն սահմանափակում է բուժօգնության արդյունավետությունն ու տեխնիկական հուսալիությունը, այլ նաև կարող է վտանգել հիվանդներին։ Նոր սերնդի սարքավորումները հնարավորություն կտան բարձրացնել բուժման արդյունավետությունը և նվազեցնել տեխնիկական խափանումների հավանականությունը։ Այսպիսով, ներդրումներ կատարելով սարքավորումներում՝ մենք իրականում ներդրում ենք կատարում մարդկանց կյանքի որակում։ Հեմոդիալիզի ծառայության ֆիզիկական մատչելիության ապահովումը կարևոր գործոններից է և հիմնական բողոքների առիթը հիվանդների կողմից։   ՀՀ մի շարք համայնքներում բնակվող հիվանդները գտնվում են զգալի հեռավորության վրա, այն բժշկական կենտրոններից որտեղ տրամադրվում է հեմոդիալիզի ծառայություն: Ձմեռային եղանակային պայմանների, ճանապարհների դժվարանցանելիության և հանրային տրանսպորտի սահմանափակ հասանելիության հետևանքով հիվանդների համար բուժման յուրաքանչյուր այց իրականացվում է զգալի լրացուցիչ ֆիզիկական և ֆինանսական ծանրաբեռնվածությամբ։ Չնայած այն հանգամանքին, որ ծառայության արժեքը փոխհատուցվում է պետության կողմից, բնակիչների համար ճանապարհածախսը  ձևավորում է զգալի ֆինանսական բեռ, ինչը նաև հագեցնում բնակավայրի հարկադրյալ փոփոխման։ Ելնելով աշխարհագրական մեկուսացվածությունից և  ճանապարհի բարդությունից՝ հատկապես ձմռան ամսիներին, դիտարկվել  է հեմոդիալիզի ծառայության ընդլայնում։ Այսպիսով` հեմոդիալիզի ծառայության ընդլայնումը և արդիականացումը թույլ կտա.
· կազմակերպել ծառայությունը 3-4 հերթափոխի փոխարեն 2 հերթափոխով,
· ապահովել բուժման ավելի հարմար և առողջական առումով անվտանգ ժամեր,
· բարելավել բուժսեանսների որակը և անվտանգությունը նոր սարքավորումների շնորհիվ,
· ծառայությունը տեղափոխել հիվանդներին ավելի մոտ,
· նվազեցնել բնակավայր փոխելու հարկադրյալ դեպքերը,
· բարձրացնել մարդկանց կյանքի որակը, հոգեբանական հարմարավետությունը և սոցիալական կայունությունը,
· նվազեցնել բողոքները՝ առողջապահական համակարգից։
8.2. Նախատեսվում է նաև ձեռք բերել PET-KT «Ռադիոիզոտոպների արտադրության կենտրոն» ՓԲԸ-ի բժշկական ծառայությունների որակական բարելավման նպատակով, որի մասով Նախարարության կողմից հայտարարվել է գնման գործընթաց, որի պայմանագրային արժեքը կազմում է 759,700.0 հազ. դրամ: 2025 թվականին հատկացվել է պայմանագրային գումարի 30 տոկոս, որպես կանխավճար` 227,910.0 հազ. դրամ, իսկ 2026 թվականին նախատեսվում է հատկացնել 70 տոկոսը` 531,790.0 հազ. դրամ: Նախատեսվում է ձեռք բերել նաև պաշտպանիչ մեկուսիչ ռադիոֆարմացիոն դոզավորման, բարձրաարդյունավետ հեղուկային քրոմատոգրաֆ և դոզաչափ ռադիոակտիվության գրանցման համար, որոնց պայմանագրային արժեքները կազմում են` 391,200.0 հազ. դրամ, որից 117,360.0 հազ. դրամի չափով 1753-Ն որոշմամբ հատկացվել է կանխավճար, իսկ մնացած մասը նախատեսվում է հատկացնել 2026թվականի ընթացքում` 273,840.0 հազ. դրամ, իսկ ռադիոակտիվության գրանցման համար նախատեսված դոզաչափի համար նախատեսվում է հատկացնել 19,992.0 հազ. դրամ` 2026 թվականին (ամբողջական պայմանագրային գումարն է): Ստորև մանրամասն ներկայացված է կատարվող վերազինումների նպատակահարմարությունը և անհրաժեշտությունը:
 Միջուկային բժշկությունը ժամանակակից բժշկագիտության այն ռազմավարական ուղղություններից է, որը հիմնված է ռադիոնուկլիդների և ռադիոակտիվ իզոտոպներով նշագրված միացությունների կիրառման վրա՝ հիվանդությունների ախտորոշման, մոնիթորինգի և բուժման նպատակով։ Ոլորտը միավորում է ֆիզիկան, քիմիան, կենսաբանությունը և կլինիկական բժշկությունը՝ հնարավորություն ընձեռելով բացահայտելու և գնահատելու օրգանիզմում տեղի ունեցող կենսաբանական ու ֆունկցիոնալ պրոցեսները բջջային և մոլեկուլային խորության վրա։ Աշխարհում միջուկային բժշկությունը զարգանում է բացառիկ արագ տեմպերով՝ փոխելով բժշկական միջամտությունների ուղղվածությունն ու արժևորման տրամաբանությունը։ Հայաստանը, հավատարիմ մնալով առողջապահական համակարգի արդիականացման իր ռազմավարությանը, ևս ձգտում է հետևել միջազգային միտումներին։ Այս զարգացման առանցքում է գտնվում Ընկերությունը, որը հանրապետությունում ռադիոֆարմպրեպարատների արտադրության եզակի  կենտրոնն է։ Կենտրոնը ոչ միայն հանդիսանում է միջուկային բժշկության զարգացման հենասյուն և առաջատար գիտակայան, այլև ապահովում է շուկայի հավասարակշռված զարգացումը՝ կանխելով գների անհիմն բարձրացումները և ապահովելով ռադիոֆարմպրեպարատների մատչելիություն ամբողջ երկրում։ Կենտրոնի գիտական ներուժը բերքառատ հարթակ է ՀՀ-ում բժշկական և միջուկային ֆիզիկայի, ճառագայթային անվտանգության և դոզաչափման զարգացման համար։ Միաժամանակ հարկ է արձանագրել, որ կենտրոնի կառուցումից ի վեր չեն իրականացվել ամբողջական վերազինում և արդիականացում։ Արդյունքում՝ առկա սարքավորումները տեխնիկապես մաշված են և այլևս ամբողջությամբ չեն բավարարում միջազգային չափանիշներին համապատասխան աշխատանք ապահովելու պահանջներին։ 
Նշված սարքերի համար 2025 թվականին նախատեսվում է հատկացնել` 825,622.0 հազ. դրամ:
9)   Նախագծով նախատեսվում է նաև հատկացնել 231,000.0 հազ, դրամ 2026 թվականի բյուջեով հաստատված Մեղրու դատաբժշկական կենտրոնի կառուցման և ՀՎԿԱԿ Արմավիրի մասնաճյուղի վերակառուցման աշխատանքների համար 139,000.0 հազ. և 92,000.0 հազ. դրամ (55.0 մլն դրամ բյուջեում առկա է և հավելյալ 37.0 մլն դրամ հավելյալ այլ օբյեկտների նվազեցումից) համապատասխանաբար: Մեղրու դատաբժշկական կենտրոնի կառուցման համար պայմանագիրը կազմում է 193,000.0 հազ. դրամ, որից բյուջեով նախատեսված է 54,000.0 հազ. դրամ, հավելյալ անհրաժեշտ է 139,000.0 հազ. դրամ: ՀՎԿԱԿ Արմավիրի մասնաճյուղի վերակառուցման համար բյուջեով հատկացված է 55,000.0 հազ. դրամ: 2021 թվականի սեպտեմբերի 16-ին Հայաստանի Հանրապետության և ՀՀ Կայունացման և զարգացման Եվրասիական հիմնադրամի միջև կնքվել է «Հայաստանի Հանրապետությունում COVID-19 համաճարակային պատրաստվածության մակարդակի բարձրացում. կորոնավիրուսի կողմից ստեղծվող սպառնալիքի հայտնաբերում և արձագանքում» ծրագրի 3.0 մլն ԱՄՆ դոլարի դրամաշնորհի տրամադրման համաձայնագիր, որն ուժի մեջ է մտել 2022 թվականի հունվարի 17-ին: Ծրագրի շրջանակներում նախատեսվել է իրականացնել «Հիվանդությունների վերահսկման և կանխարգելման ազգային կենտրոն» ՊՈԱԿ-ի (այսուհետ` ՀՎԿԱԿ) ՀՀ Արմավիրի մարզային մասնաճյուղի վերակառուցում: 2025 թվականի հուլիսի 21-ին ավարտվել է ՀՎԿԱԿ-ի Արմավիրի մարզային մասնաճյուղի շինարարության աշխատանքները դադարեցնելու համար սկսված դատական գործընթացը և կնքվելով երկկողմանի հաշտության համաձայնագիր 2025թ. հուլիսի 28-ից վերսկսվել են շինարարական աշխատանքները, պայմանագրային պարտավորությունները կատարելու համար անհրաժեշտություն է առաջացել ֆինանսավորման միջոցների ապահովում: Դրամաշնորհային ծրագիրն ավարտվել է 30.06.2025թ. և միջոցներն ամբողջությամբ օգտագործվել են, ուստի համաձայնագրով սահմանված նպատակներին հասնելու, ծրագիրն ամբողջությամբ ավարտելու և պայմանագրային պարտավորությունները կատարելու համար,  Արմավիրի մարզային մասնաճյուղի վերակառուցման մնացորդային ֆինանսավորումն անհրաժեշտ է  իրականացնել ՀՀ կառավարության միջոցների հաշվին: ՀՎԿԱԿ-ի Արմավիրի մարզային մասնաճյուղի շինարարական աշխատանքների ավարտը նախատեսված էր 2026թ. փետրվարի 28-ին, սակայն լրացուցիչ աշխատանքների ծավալների ավելացմամբ պայմանավորված՝ (վերելակի տեղադրում, համակարգչային ցանցի անցկացում) պայմանագրի ժամկետը նախատեսվում է երկարաձգել մինչև 2026 թվականի ապրիլի 20-ը: Աշխատանքներն ավարտելու համար անհրաժեշտ գումարը կազմում է 92,000.0 հազար ՀՀ դրամ (չկատարված աշխատանքների ընդհանուր ծավալի և պահված 5% երաշխիքային գումարի համար), շինարարական աշխատանքների նոր ծավալներն ըստ նախագծողի կողմից կազմած նախահաշվի կազմում է՝ վերելակի, մետաղական հորանի արժեք  և տեղադրում շուրջ 22,000.0 հազար դրամ, համակարգչային ցանցի անցկացում և այլ անհրաժեշտ ծախսեր 20,000.0 հազար դրամ:
10) Նախագծով նախատեսվում է նաև հատկացնել միջոցներ «Վարդենիսի բժշկական կենտրոն» ՓԲԸ-ի և Ջերմուկի ԱԿ-ի նախագծերի փորձաքննություների համար համապատասխանաբար 4,194.0 և 1,050.0 հազ. դրամ գումար:
11) Նախագծով նախատեսվում է հատկացնել ֆինանսական միջոցներ թվով 4 նախագծանախահաշվային փաստաթղթերի գնման համար` ընդհանուր` 75,658.0 հազ. դրամ, մասնավորապես նախատեսվում է հատկացնել Մարտունու ծննդատան կառուցման նախագծի 80 տոկոսը` 15,806.0 հազ. դրամ և նախագծի փորձաքննության գումարը` 2,258.0 հազ. դրամ (նախագծի 10 տոկոսի չափով), «Դատաբժշկական գիտագործնական կենտրոն» ՊՈԱԿ-ի նախագծի 80 տոկոսը` 20,160.0 հազ. դրամ և նախագծի փորձաքննության գումարը` 2,880.0 հազ. դրամ (նախագծի 10 տոկոսի չափով) և «Դեղերի և բժշկական պարագաների ապահովման ազգային կենտրոն» ՊՈԱԿ նախագծի 80 տոկոսը` 20,916.0 հազ. դրամ և նախագծի փորձաքննության գումարը` 2,988.0 հազ. դրամ (նախագծի 10 տոկոսի չափով): Ազգային գրադարանի նախագծի 20 տոկոսը` 7,100.0 հազ. դրամ և նախագծի փորձաքննության գումարը` 3,550.0 հազ. դրամ (նախագծի 10 տոկոսի չափով):
12) Նախագծով նախատեսվում է նաև հատկացնել ֆինանսական միջոցներ Մասիսի բժշկական կենտրոնի կառուցման աշխատանքների ֆինանսավորման համար` 749,623.3 հազ. դրամ համաձայն քաղաքաշինության կոմիտեի կողմից ներկայացված գրության: 2026 թվականի պետական բյուջեով հատկացված է 95.0 մլն դրամ, սակայն փաստացի մնացորդային ծավալը ավելին է քան հաստատված բյուջեով հատկացված գումարը, սակայն հաշվի առնելով ֆինանսական միջոցների սղությունը նախատեսվում է հատկացնել մի մասը` 350,000.0 հազ. դրամ ներկայիս կատարողականների ֆինանսավորման և շինարարական աշխատանքների բնականոն ընթացքն ապահովելու համար:
13) Նախագծով նախատեսվում է նաև հատկացնել ֆինանսական միջոցներ Ծաղկահովիտի առողջության կենտրոնի կառուցման աշխատանքների ֆինանսավորման համար` 75,000.0 հազ. դրամ համաձայն քաղաքաշինության կոմիտեի կողմից ներկայացված գրության: Ընդհանուր նախատեսվում է ավելացնել 2026թ-ի հատկացված միջոցներին 200,0.մլն դրամի չափով: 2026 թվականի պետական բյուջեով հատկացված է 191.0 մլն դրամ:
· Նվազեցումները նախատեսվում է իրականացնել 1126. «Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ» ծրագրի 31002 «Առողջապահական կազմակերպությունների վերազինում» և 31003 «Առողջապահական կազմակերպությունների կառուցում, վերակառուցում» միջոցառումներից` 4,343,675.8 հազ. դրամի չափով` մասնավորապես.
· 31002. «Առողջապահական կազմակերպությունների վերազինում».
· «Ծաղկահովիտի առողջության կենտրոն» ՓԲԸ` 221,500.0 հազ. դրամ
· «Նոր Հաճնի պոլիկլինիկա» ՊՓԲԸ-ի` 200,000.0 հազ. դրամ,
· «Վեդու բժշկական կենտրոն» ՓԲԸ` 330,000.0 հազ. դրամ
· «Եղվարդի/Նաիրիի բժշկական կենտրոն» ՓԲԸ` 550,000.0 հազ. դրամ
· «Տաշիրի բժշկական կենտրոն» ՓԲԸ` 515.000.0 հազ. դրամ
· «Գյումրու բժշկական կենտրոն ծննդատուն» ՓԲԸ` 300,000.0 հազ. դրամ
· 31003. «Առողջապահական կազմակերպությունների կառուցում, վերակառուցում».
· «Հոգեկան առողջության պահպանման ազգային կենտրոն» ՓԲԸ` 357,175.8 հազ. դրամ, 
· Տաշիրի ԲԿ-ի շիանարարական աշխատանքներից` 100,000.0 հազ. դրամ,
· Աշտարակի ԲԿ /գլխավոր մասնաշենք/ շինարարական աշխատանքներից` 80,000.0 հազ. դրամ
· Եղվարդի Նաիրի ԲԿ-ի շինարարական աշխատանքներից` 485,000.0 հազ. դրամ
· Ինֆեկցիոն հիվանդությունների ազգային կենտրոնի շինարարական աշխատանքներից` 500,000.0 հազ. դրամ,
· «Հիվանդությունների վերահսկման և կանխարգելման ազգային կենտրոն» ՊՈԱԿ-ի Արմավիրի մասնաճյուղ` 55,000.0 հազ. դրամ
· «Վարդենիսի բժշկական կենտրոն» ՓԲԸ` 400,000.0 հազ. դրամ, 
· «Ջերմուկի ԱԿ» ՓԲԸ` 250,000.0 հազ. դրամ, 
Նախնական ներկայացված նախագծում նախատեսվում էր 7,9 մլրդ դրամի վերաբաշխում, որից 4,8 մլրդ դրամը` ՀՀ ակառավարության պահուստային ֆոնդից, իսկ 3,1 մլրդ դրամ ՀՀ առողջապահության 2026 թվականի հաստատված կապիտալ բնույթի ծախսերի միջոցառումներում առկա միջոցներից, որի իրականացումը պայմանավորված էր նախատեսված ծավալի աշխատանքների իրականացման համար: Նշված տողերի նվազեցումը իրականացվում է այն պատճառով, որ ՀՀ կառավարության պահուստային ֆոնդում անհրաժեշտ գումարներ առկա չեն, իսկ հետագայում նախատեսվում է հավելյալ հատկացնել միջոցներ ներկա նախագծով չֆինանսավորվող ուղղությունների, ինչպես նաև այն նվազեցվող տողերի մասով, որոնց մասով ընթացիկ տարվա մեջ հավելյալ անհրաժեշտություն կլինի :
2. Ակնկալվող արդյունքը․
ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի մասով ավելացում կամ նվազեցում չի նախատեսվում:
5.  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
[bookmark: _Hlk192689337]Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշումը:
6.  Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում:  
